
ALLAH TELAH MEMERINTAHKAN MUSLIM
UNTUK BERSATU, PERPADUAN ADALAH
SATU KEWAJIPAN
 

Golongan Muslim adalah Ummah Yang Satu

Sesungguhnya agama Islam inilah agama kamu, agama
yang satu asas pokoknya, dan Akulah Tuhan kamu; maka
sembahlah kamu akan Daku. Kebanyakan manusia masih
berselisihan dan berpecah-belah dalam urusan agama
mereka; mereka semuanya akan kembali kepada Kami. (Surah
Al-Anbiyaa, ayat 92-93)

Dan berpegang teguhlah kamu sekalian kepada tali Allah
(agama Islam), dan janganlah kamu bercerai-berai; dan
kenanglah nikmat Allah kepada kamu ketika kamu bermusuh-
musuhan (semasa jahiliyah dahulu), lalu Allah menyatukan di
antara hati kamu (sehingga kamu bersatu-padu dengan nikmat
Islam), maka menjadilah kamu dengan nikmat Allah itu orang
Islam yang bersaudara. Dan kamu dahulu telah berada di tepi
jurang neraka (disebabkan kekufuran kamu semasa jahiliyah),
lalu Allah selamatkan kamu dari neraka itu (disebabkan nikmat Islam juga). Demikianlah Allah
menjelaskan kepada kamu ayat-ayat keterangan-Nya, supaya kamu mendapat petunjuk hidayah-
Nya. (Surah Al-‘Imran, ayat 103)

Sebenarnya orang yang beriman itu bersaudara maka damaikanlah di antara dua saudara
kamu itu; dan bertakwalah kepada Allah agar kamu beroleh rahmat. (Surah Al-Hujurat, ayat 10)

Dan taatlah kamu kepada Allah dan Rasul-Nya, dan janganlah kamu berbantah-

bantahan; kalau tidak nescaya kamu menjadi lemah semangat dan hilang kekuatan kamu, dan

sabarlah kamu; sesungguhnya Allah beserta orang yang sabar. (Surah Al-Anfal, ayat 46)

Allah Memerintahkan Semua Muslim untuk Berjuang
Bersama

Dan apakah yang menghalang kamu (maka kamu) tidak
mahu berperang pada jalan Allah (untuk menegakkan ugama
Islam) dan (untuk menyelamatkan) orang-orang yang
tertindas dari kaum lelaki, perempuan dan kanak-kanak, iaitu
mereka yang selalu (berdoa dengan) berkata: ‘Wahai Tuhan
Kami! Keluarkanlah kami dari negeri (Mekah) ini, yang
penduduknya (kaum kafir musyrik) yang zalim, dan
jadikanlah bagi kami dari pihak-Mu seorang pemimpin
yang mengawal (keselamatan ugama kami), dan
jadikanlah bagi kami dari pihakMu seorang pemimpin
yang membela kami dari (ancaman musuh)’. (Surah An-
Nisa’, ayat 75)

Dan perangilah mereka sehingga tidak ada lagi fitnah,
dan (sehingga) menjadilah agama itu seluruhnya
(bebas) bagi Allah semata-mata. Kemudian jika mereka
berhenti (dari kekufurannya), maka sesungguhnya Allah



Maha Melihat akan apa yang mereka kerjakan. (Surah An-Anfal, ayat 39)

Dan orang yang apabila ditimpa sesuatu perbuatan secara zalim, mereka hanya bertindak
membela diri. (Surah Ash-Shura, ayat 39)

Sesungguhnya Allah suka orang yang berperang dijalan-Nya, dalam barisan yang seolah-olah
mereka sebuah bangunan yang tersusun kukuh. (Surah As-Saaf, ayat 4)

Golongan Muslim Sepakat Berjuang

Sesungguhnya bilangan bulan-bulan di sisi Allah ialah dua belas bulan dalam Kitab Allah semasa
Ia menciptakan langit dan bumi, antaranya empat bulan yang dihormati. Demikianlah agama yang
lurus, maka janganlah kamu menganiaya dirimu dalam bulan-bulan itu; dan perangilah kaum
kafir musyrik seluruhnya sebagaimana mereka memerangi kamu seluruhnya; dan
ketahuilah sesungguhnya Allah beserta orang yang bertakwa. (Surah At-Taubah, ayat 36)

Golongan Muslim Berjuang Bersama Di Bawah Kepimpinan Imam

Dan (ingatlah wahai Muhammad), ketika engkau keluar pada pagi hari dari rumah ahlimu (di
Madinah), dengan tujuan menempatkan orang-orang yang beriman pada tempat masing-
masing untuk berperang (di medan perang Uhud). Dan (ingatlah), Allah Maha Mendengar,
lagi Maha Mengetahui. (Surah Al-‘Imran, ayat 121)

Dan beberapa banyak dari Nabi-nabi (dahulu) telah berperang dengan disertai oleh
ramai orang yang taat kepada Allah, maka mereka tidak merasa lemah semangat akan apa
yang telah menimpa mereka di jalan Allah, dan mereka tidak mahu tunduk (kepada musuh). Dan
(ingatlah) Allah sentiasa mengasihi orang yang sabar. (Surah Al-’Imran, ayat 146)

Pergilah kamu (untuk berperang), dalam keadaan ringan atau berat; dan berjihadlah
dengan harta dan jiwa kamu pada jalan Allah (untuk membela Islam). Yang demikian
amatlah baik bagi kamu, jika kamu mengetahui. (Surah At-Taubah, ayat 41)

Wahai Nabi, peransangkanlah orang yang beriman itu untuk berperang. Jika ada diantara
kamu dua puluh orang yang sabar, nescaya mereka dapat menewaskan dua ratus orang; dan jika
di antaramu seratus orang, nescaya mereka dapat menewaskan seribu orang dari golongan yang
kafir, disebabkan mereka (yang kafir itu) orang yang tidak mengerti. (Surah Al-Anfal, ayat 65)

